
КОМИ РЕСПУБЛИКАЛӦН ОЛАНПАС

Коми Республикаса ӧткымын оланпасӧ вежсьӧмъяс пыртӧм йылысь


 Примитӧма Коми Республикаса
 Каналан Сӧветӧн                                        2016 вося урасьӧм тӧлысь 18 лунӧ

1 статья. Пыртны “Коми Республикаса канму эмбурӧн веськӧдлӧм да вӧдитчӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2001, 3 №, 1575 ст.; 2002, 2 №, 1882 ст.; 2003, 4 №, 2469 ст.; 2004, 4 №, 3089 ст.; 9 №, 3445 ст.; 2006, 9 №, 4556 ст.; 2007, 6 №, 4836  ст.; 12 №, 5340 ст.; 2008, 9 №, 401 ст.; 2009, 33 №, 618 ст.; 2010, 44 №, 1025 ст.; 2011, 50 №, 1475 ст.; 2012, 12 №, 282 ст.; 2013, 11 №, 223 ст.; 41 №, 793 ст.; 2014, 17 №, 312 ст.; 33 №, 665 ст.) татшӧм вежсьӧмъяс:
1. 5 статьяса “в” пунктын да 6 статьялӧн 2 юкӧнса “д” пунктын “восьса” кыв киритны.
2. 15 статьяын:
            1) 2 юкӧнын:
а) медводдза абзацын “восьса” кыв киритны;
а) мӧд абзацын “восьса” кыв киритны;
2) 4 юкӧн гижны тадзи:
“4. Акционер котыръяслӧн, ичӧт кывкутана котыръяслӧн (водзӧ – овмӧс нуӧдысь субъект), веськӧдлан органъясын да ревизионнӧй комиссияясын Коми Республикалысь интересъяс петкӧдлысьясӧн вермӧны лоны:
а) Коми Республикаса олӧмӧ пӧртысь власьт тэчасын Коми Республикаса канму чинъясын уджалысь чина йӧз, Коми Республикаса канму гражданскӧй служащӧйяс тайӧ Оланпаслӧн 151 статьяӧн урчитӧм положениеяс тӧд вылӧ босьтӧмӧн;
б) мукӧд йӧз федеральнӧй оланпастэчас серти.”;
3) 5 да 6 юкӧнъяс киритны.

3. Содтыны татшӧм сюрӧса 151 пункт:
“151 статья. Коми Республикалысь интересъяс петкӧдлысьяслы 			овмӧс нуӧдысь субъектӧн веськӧдлӧмын участвуйтны 			тшӧктан пӧрадок

1. Коми Республикаса Веськӧдлан котыр примитӧ тайӧ Оланпасын 15 статьялӧн 4 юкӧнса “а” пунктын индӧм йӧз лыдысь Коми Республикалысь интересъяс петкӧдлысьяс йылысь помшуӧмъяс.
2. Канму эмбурӧн веськӧдлан орган тшӧктӧ участвуйтны овмӧс нуӧдысь субъектӧн веськӧдлӧмын Коми Республикалысь интересъяс петкӧдлысьлы, кодӧс индӧма тайӧ статьялӧн 1 юкӧнын, федеральнӧй оланпастэчас серти урчитӧм пӧрадокын овмӧс нуӧдысь субъектӧн веськӧдлан органӧ тайӧ морт пырӧм лунсянь 10 уджалан лунӧн.”.

2 статья. Пыртны “Коми Республикаса канму гражданскӧй службалӧн ӧткымын юалӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2005, 10 №, 4045 ст.; 2006, 2 №, 4206 ст.; 2007, 1 №, 4671 ст.; 2008, 5 №, 204 ст.; 11 №, 601 ст.; 12 №, 721 ст.; 2009, 7 №, 83 ст.; 16 №, 260 ст.; 34 №, 644 ст.; 2010, 5 №, 64 ст.; 10 №, 191 ст.; 195 ст.; 17 №, 385 ст.; 37 №, 865 ст.; 2011, 36 №, 915 ст.; 48 №, 1370 ст.; 2012, 34 №, 782 ст.; 51 №, 1162 ст.; 70 №, 1801 ст.; 71 №, 1843 ст.; 2013, 37 №, 709 ст.; 2014, 9 №, 105 ст.; 13 №, 194 ст.; 33 №, 675 ст.; 35 №, 723 ст.; 2015, 8 №, 96 ст.; 21 №, 273 ст.; 297 ст.; 26 №, 356 ст.) татшӧм вежсьӧм:
содтыны татшӧм сюрӧса 82 статья:
“82 статья. Коми Республикаса гражданскӧй служащӧйяслӧн  			 овмӧс нуӧдысь субъектӧн веськӧдлӧмын участвуйтӧм
Коми Республикаса гражданскӧй служащӧйяс участвуйтӧны  овмӧс нуӧдысь субъектӧн веськӧдлӧмын “Коми Республикаса канму эмбурӧн веськӧдлӧм да вӧдитчӧм йылысь” Коми Республикаса Оланпасӧн урчитӧм положениеяс тӧд вылӧ босьтӧмӧн”.

 3 статья. “Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт тэчасын органъяс йылысь” Коми Республикаса Оланпаслӧн 4 статьяӧ (Коми Республикаса канму власьт органъяслӧн индӧд-тшӧктӧмъяс, 2013, 41 №,  796 ст.; 2014, 26 №, 493 ст.; 29 №, 574 ст.; 33 №, 664 ст.; 2015, 7 №, 75 ст.; 12 №, 159 ст.; 20 №, 249 ст.; 2016, 1 №, 7 ст.) татшӧм вежсьӧм:
2 юкӧнӧ содтыны татшӧм сюрӧса коймӧд абзац:
“Коми Республикаса олӧмӧ пӧртысь власьт тэчасын Коми Республикаса чина йӧз участвуйтӧны овмӧс нуӧдысь субъектӧн веськӧдлӧмын “Коми Республикаса канму эмбурӧн веськӧдлӧм да вӧдитчӧм йылысь” Коми Республикаса Оланпасӧн урчитӧм положениеяс тӧд вылӧ босьтӧмӧн”.

4 статья. Тайӧ Оланпасыс вынсялӧ сійӧс официальнӧя йӧзӧдӧм лунсянь дас лун кольӧм бӧрын.
 Коми Республикаса Веськӧдлан котырлы примитны нормативнӧй инӧда актъяс, кутшӧмъяс могмӧдӧны тайӧ Оланпаслысь збыльмӧмсӧ.


Коми Республикаса Юралысьлысь
могъяс недыр олӧмӧ пӧртысь                                                      С.А. Гапликов

Сыктывкар
2016 вося рака тӧлысь 1 лун

